
 Inhoudsopgawe
[Kliek op die onderstaande skakels]

· Pinkster : " 'n Nuwe tyd vir gewone mense
· TEO Nuus
· PEN Nuus
· Bybel-Media Nuus
· Vakature in die Departement Praktiese Teologie
· VGK - eiendomme in naam van die NG Kerk geregistreer
· Suider-Afrikaanse Orrelisteverening-riglyne
· Huweliksbevestigers
· Skoliekamp (Gr 11/12) - 5-11 April
· Konferensies, werkwinkels, ens 

*  Geleenthede/kursusse vir voortgesette bedieningsontwikkeling - Maart en April

*  VSA Studietoer - 15 November tot 17 Desember 2010 - Onder leiding van Malan Nel

*  VBO-kursus: Groei oor grense deur 'n luisterkultuur te ontwikkel - 23-25 Maart


*  Dagseminaar: "Missionary by its very nature" deur prof Roger Schroeder - 24 Maart


*  Pastorale beradingskursusse deur prof Wentzel Coetzer (Potchefstroom) - 17 April


* Kreatiewe verouderings kursus - 20 - 22 April 2010
· Ander nuus

*  Earth Hour - 27 Maart 2010


*  Atlanta, Georgia
· Kollega- en gemeentenuus

*  Rietfontein-Suid - Huweliksverryking 2010 - 30 April - 2 Mei
· Verjaarsdae
· Ten slotte
Pinkster :  " 'n Nuwe tyd vir gewone mense"

*  Die pinksterreeks vir 2010 is opgestel deur dr Pieter van Niekerk en dra die titel:  ‘n Nuwe tyd vir gewone mense – gesprekke uit Lukas en Handelinge. Dit is ‘n bundel met 15 kort preke/oordenkings uit die boeke van Lukas. Dit fokus op Jesus se verhouding met gewone mense, arm en hopelose mense, mense aan wie Hy hoop gee en as sy vriende uitkies.
*  Die bundel is reeds beskikbaar by die Christelike Lektuurfonds clf.co.za .  Dit sal soos gewoonlik ook eersdaags in Kerkbode verskyn.
*  Lees meer oor die pinksterbundel en ander nuus van die CLF in Amanda Carstens se aangehegte nuusbrief.
Terug na Inhoud
TEO Nuus

Hierdie week is dit ons voorreg om met 'n artikel te begin waarin prof Johan Buitendag, die nuwe dekaan van die Fakulteit Teologie, meer van homself en van sy ideale vir die Fakulteit vertel.

Daar is ook 'n artikel van prof Julian Müller oor 'dit wat ons nie kan bedink nie' in ons spreke oor God.

 

Gerda de Villiers skryf oor die Babiloniese skeppingsverhaal en Genesis 1:1-2:4a.

Jurie le Roux sit sy reeks oor die geskiedenis van OT-eksegese voort en fokus op Psalmuitleg as 'n beskeie taak
Terug na Inhoud
PEN Nuus

Kom geniet PEN se jaarlikse Rooi fees saam met hulle.  Verskeie stalletjies, lewendige vermaak, heerlike kos, tombola, gesigverf en ‘n meganiese bul is alles deel van die dag. Pryse sal toegeken word vir die bes geklede rooi persone.
 
Datum: 16 April 2010 (Vrydag)  /  Plek: H/v Bosman- en Vermeulenstraat (Kerkterrein)  /   Tyd: 16:00-21:00 
 
PEN benodig vrywillige werkers vir die dag. Kontak Thinus Schrage by 012 323 6688 vir verdere inligting.

Terug na Inhoud
Bybel-Media Nuusbrief

Die jongste vanaf Bybelmedia
Hans Steyn fokus hierdie maand op drie tydskrifte:  Kruisgewys (wat hierdie keer jonger leraars aan die woord stel), Lig (met Juanita du Plessis en haar ma op die voorblad) en Kerkbode (met ‘n voorbladartikel oor die huweliksbevestigers se dilemma met die registrasie van huwelike.  Lees gerus Hans se jongste nuusbrief soos aangeheg.
Besoek ook gerus Bybelmedia se webblad vir inligting of bestellings:  www.bybelmedia.co.za
Terug na Inhoud
 Vakature in die Departement Praktiese Teologie
*  Gelegitimeerdes van die NG Kerk wat in die Praktiese Teologie gespesialiseer het, word ingevolge die voorgeskrewe prosedure genooi om vir aanstelling in die vakature aansoek te doen, aansoeke word tot Vrydag 9 April 2010 ingewag.
*  Aangeheg verdere inligting.
Terug na Inhoud
VGK- eiendomme in naam van die NG Kerk geregistreer
 
*  Daar was ’n tyd toe dit nie vir ’n swart persoon of instansie moontlik was om eiendom in ‘n “blanke” gebied te bekom nie.  Dit het die kerk ook geraak.  Sogenaamde “sendingpastorië” is gewoonlik in die naam van ’n NG gemeente, of ’n ring, of die NG Kerk van Transvaal geregistreer.  Sommige van hierdie eiendomme is oor die afgelope paar jaar verkoop of aan die VGKSA oorgedra. Ons weet van slegs een eiendom wat op hierdie manier nog op die NG Kerk van Transvaal se boeke is, naamlik ’n pastorie in Mookgopong (Naboomspruit).
*  As daar enige ander eiendom is wat nog in die naam van ’n gemeente of ’n ring geregistreer is en wat vir die “sending” bedoel is of aangewend word, sal ons baie graag daarvan wil hoor.  Skakel asseblief met Johan Kruger by johan@noordsin.co.za of 012 440 6525.
Terug na Inhoud
Suider-Afrikaanse Kerkorrelistevereniging - riglyne 
 
*  Gaan loer gerus na SAKOV (die Suider-Afrikaanse Kerkorrelistevereniging) se webblad by www.sakov.org.za
*  Die nuwe riglyne ten opsigte van salarisskale vir kerkorreliste is pas beskikbaar gestel aan lede van SAKOV.  Lede kan hierdie skale vanaf SAKOV se webwerf bekom deur met hulle gebruikersnaam en lidnommer in te teken.
Terug na Inhoud
 Huweliksbevestigers 
Aanbod aan Pretoria-huweliksbevestigers:  Elna Du Plessis (Nel) van Rietfontein-Suid gemeente bied aan om teen 'n fooi die huweliksregisters namens huweliksbevestigers by die Pretoria-kantoor van die Departement Binnelandse Sake in te handig. (Die fooi is vir die rekening van die bruidspaar)   

· Kontak haar gerus voordat u die volgende huwelik beplan by 082 873 1184 vir volledige inligting.  
· NB  Sy beklemtoon dat die bevestigers asseblief moeite moet doen om die papierwerk noukeurig en korrek in te vul.  Foute bring mee dat sy meer as een keer (teen ekstra koste) die vorms na die kantoor moet neem. 
[Dankie Elna!]

Terug na Inhoud
Skoliekamp - spesiaal vir gr 11/12

Die kamp word aangebied deur die Ring van Sesmylspruit en word by die Badseloop jeugkampterrein gehou.  
Datum:  5-11 April 2010.  

· Volledige inligting is aangeheg.  Besoek ook www.skoliekamp.weebly.com.
Moenie wag nie - skryf sommer nou in!!
Terug
 Konferensies, werkwinkels, kampe ens.

Geleenthede/kursusse vir voortgesette bedieningsontwikkeling aangebied deur die Sentrum vir Kontekstuele Bediening, Fakulteit Teologie (UP) in samewerking met Sentrum vir Bedieningsontwikkeling Excelsus - gedurende Maart en April
· sien die aangehegte inligting. 
· Vir detail kan jy die betrokke kursus op die webbladsy van die Sentrum vir Kontekstuele Bediening (http://www.ccm.up.ac.za) oproep - kies by Afrikaans (akademiese programme(.
Terug
************************************************
Studietoer na die VSA (aangebied deur die Sentrum vir Kontekstuele Bediening) - 15 November tot 17 Desember 2010 - Onder leiding van Malan Nel

Besoeke aan:

· 21 plaaslike gemeentes met insette van hulle leiers, 
· 6 Teologiese Seminaria met insette en perspektiewe van 14 teologiese leiers in hulle vakgebiede en
· byna daaglikse evaluering en gesprekke as toergroep

Die studietoer dra ook erkenning vir VBO. 

Vir meer inligting kontak Malan Nel by mailto:m.mcnel@mwebbiz.co.za. 

Terug
************************************************
VBO- Kursus:  Groei oor grense deur 'n luisterkultuur te ontwikkel
Die volgende VBO-kursus word by Achterberg op 23-25 Maart 2010 aangebied deur dr Frederick Marais.

· Belangrike inligting word hierby aangeheg.
Terug
************************************************

Dagkonferensie op 24 Maart 2010 met prof Roger Schroeder - 24 Maart 2010 

*  Hy sal in die besonder aandag gee aan die boek Handelinge en die tema "Missionary by its very nature".  Prof Nico Botha en dr Marius Nel tree ook op.

Plek:  NG Doornpoort, Boababstraat 841, Doornpoort, Pretoria - sien www.ngdoornpoort.co.za.

Koste:  R100.00

Navrae:  Daleen Kotze, tel 012-420 2348 (kantoor ure) / daleen.kotze@up.ac.za of prof Nelus Niemandt nelus.niemand@up.ac.za
Terug
************************************************
Pastorale beradingskursusse aangebied deur prof Wentzel Coetzer (Potchefstroom):

· 17 April 2010 - Hoogtepunte uit lesings tydens die Internasionale konferensie van die American Association of Christian Counselors gedurende Sept 09 in Nashville, VSA.
· Volledige inligting word aangeheg
Terug
************************************************
Kreatiewe Veroudering Kursus aangebied deur Dr E Malan en Dr Karel Prinsloo (Petoria)
· 20 - 22 April 2010 - vir leraars en almal wat met senior burgers werk.
· Volledige inligting word aangeheg
Terug
 Ander nuus

Earth Hour - 27 Maart 2010
*  Skakel af op 27 Maart
*  Die WWF (World Wildlife Fund) vra dat alle  Suid-Afrikaers sal saamwerk en hulle ligte op Saterdag 27 Maart tussen 20:30 en 21:30 sal afskakel.  Daar is ’n goeie rede daarvoor!  Lees daaroor in die aangehegte stuk (Earth Hour 27 Maart 2010) of op die WWF se webblad www.wwf.org.za 
Terug na Inhoud
Dirk Taljaard skryf uit Atlanta, Georgia: 

*  Ons is betrokke by 'n groep wat poog om 4 keer 'n jaar 'n Afrikaanse diens hier te hou. My vrou Antionette is die orrellis. 
*  Die versoek is dat as enige predikant wat kans sien, as hulle in die rigting kom, vir ons 'n diens te lei dat hulle ons asseblief moet kontak.  Die prediker wat ons gewoonlik help is tans in Suid-Afrika op 'n twee jaar kontrak, (Martin Deacon van die groep Call2All). 
*  Daar woon gewoonlik so tussen 50-80 persone die diens by. Ons eet dan na die diens saam. Die kollekte is al vergoeding wat ons die prediker kan offer.  Wat ons wel kan bied is verblyf by ons en dan vervoer hier.
Dirk  taljaardd@bellsouth.net
Terug na Inhoud
Kollega- en gemeente-nuus
Rietfontein-Suid bied 'n Huweliksverryking-geleentheid aan.  Alle verliefdes, verloofdes en (ou)getroudes neem kennis!

• Datum: 30 April 2010 - 2 Mei 2010
• Plek: NG gemeente Rietfontein-Suid (h/v 16de laan & Ben Swartstraat, Rietfontein)

• Spreker: Dr Arnold Mol
• Koste: R150 per paartjie (sluit in verversings en romantiese ete)

• Registrasie: Registrasievorms beskikbaar by www.rietfontein-suid.ng.org.za, kerkkantoor of skakel Frieda by 083 235 0236

Terug na Inhoud
Verjaarsdagwense
Hartlike verjaardagwense aan die volgende persone:

* Jan van Breda (Rustenburg-Bergsig) - 23/03  * Roelf Opperman (Kameeldrif) - 23/03 * Dieter de Bruin (Riviera) - 24/03  * Deon Strauss (Rustenburg-Proteapark) - 25/03 * Deon Groenewald (Renosterpoort) - 27/03 * Jaco Strydom (Villieria) - 30/03 
************************************************

* Liezel Smit (Pretoria) - 21/03 * Siebert Krause-Wiid (Kameeldrif) - 26/03 * Petra de la Guerre (Koedoeskop) - 30/03 * Jaco Strydom (Pretoria-Oos) - 30/03 
Terug na Inhoud
 Ten slotte
*  Êrens hierbo is ‘n beriggie oor Aardedag (27 Maart) waarin ons almal gevra word om ons ligte die aand tussen halfnege en halftien af te skakel.  Let wel:  dit geld nie mense wat dan op die pad is nie en ook nie vir tieners wat moet studeer of wat twee-twee in ’n hoekie sit nie.
*  Hoekom moet ons iets maak van Aardedag?  Omdat ons net een het!  En omdat ons die koolstofspoor kleiner moet maak.  En omdat ons die lugbesoedeling moet keer voordat ons soos die arme voëltjie lyk.  (foto aangeheg)
Terug na Inhoud



 Bylaes 


SENTRUM VIR KONTEKSTUELE BEDIENING FAKULTEIT TEOLOGIE (UP)

in samewerking met

Sentrum vir Bedieningsontwikkeling Excelsus

bied aan:

ADVANCE \d12Jy word vriendelik uitgenooi na ons volgende geleenthede/kursusse vir voortgesette bedieningsontwikkeling. Vir detail kan jy die betrokke kursus op die webbladsy van die Sentrum vir Kontekstuele Bediening (www.ccm.up.ac.za) oproep by Afrikaans (akademiese programme(. 

	MAART


BRUGBEDIENING

P001151
Doel van die kursus: 

Brugpastoraat (ook genoem Interim bediening) handel oor die begeleiding van gemeentes om ten tye van predikante-vakatures afskeid te neem van die vorige bedieningstydperk, en om hulle vir die volgende tydperk voor te berei. Dit gaan onder andere daaroor dat die gemeente se identiteit herontdek word. In hierdie kursus word geselekteerde predikante opgelei om gemeentes in die oorgangstyd by te staan en in 'n nuwe tydvak in te begelei.

Kursusleiers:
Dr Howard du Toit, Dr Dolf de Beer, Prof Malan Nel. Ander dosente: Prof Nelus Niemandt, Dr Jan Botha, Dr Roelf Opperman

Plek en Datum:

Pretoria: Week 2: 16-18 Augustus 2010

NARRATIEWE BESTUUR

P001605

(Tweetalige Aanbieding)

Doel van die kursus

Die kursus fokus daarop om persone wat betrokke is by bestuur van enige aard (in die bedryfswêreld, maar ook in gemeentes) toe te rus om op ‘n narratiewe manier te bestuur. 

Kursusleier: Prof Julian Müller en Mnr Jean Cooper

Plek en NUWE Datum:

Pretoria: 16 – 18 Augustus 2010
	APRIL


Ontwikkeling van Kontekstuele Bedieninge:

MISDAAD IN SA EN DIE ROL VAN DIE KERK

P001504

(Tweetalige Aanbieding)
Doel van die Seminaar:

Misdaad is een van die mees afbrekende werklikhede waarmee Suid-Afrika tans te kampe het. Die kerk as draer van hoop het ‘n betekenis-volle rol om speel om misdaad te voorkom of te verminder. In die praktyk word egter gevind dat kerkleiers meestal nie weet waar om te begin en wat om met kriminaliteit te doen nie. Die doel van hierdie seminaar is om aan kerkleiers toerusting hieroor te gee. Dit gaan onder andere oor die analise van die misdaad-situasie, en oor die ontwikkeling van praktiese response op die misdaadsituasie in ons gemeenskappe. 

Kursusleiers: 

Dr Johan Burger (Instituut vir Sekerheidstudies), Mnr Johan Duvenhage, Dr Hannes

van der Walt 

Plek en Datum:

Pretoria: 17 April 2010
RADIO KOMMUNIKASIE
Doel van die kursus:

In Suid-Afrika is ons in die gelukkige posisie dat daar steeds heelwat geleenthede is vir leraars om radio-boodskappe te lewer.   Die huidige vereistes by die SAUK is dat leraars wat radio-boodskappe wil lewer, in staat moet wees om die radio as medium te benut.  Daarbenewens moet hulle weet watter vereistes radio-prediking stel en die eiesoortige kenmerke van die radio as 'n kommunikasiemedium kan aanwend in hul voorbereiding en lewering van die boodskappe.  

Hierdie kursus is daarop gerig om leraars en teologiese studente in staat te stel om met kundigheid die korrekte voorbereiding vir radio-uitsendings te doen en op innoverende en kommunikatiewe manier die radio te benut.  Tydens die kursus word kursusgangers blootgestel aan alternatiewe wyses om die evangelie oor die radio te bring as net prediking.

Kursusleier

Dr Flip Loots

Plek en Datum:

Johannesburg: 19 – 21 April 2010

KREATIEWE VEROUDERING
Doel van die kursus

· Om die nodige kennis en vaardighede aan kursusgangers te voorsien om die ouer persoon as lid van die gemeenskap beter te verstaan.

· Om die bydrae en funksionering wat die multi- dissiplinêre span lewer, toe te lig.

· Om die kerk en die gemeenskap van ouer persone, hulle familie en ander vrywilligers saam te snoer in ‘n span waar besin kan word oor eietydse bedieningsmodelle.

Kursusleier

Dr Elrisa Malan en Dr Karel Prinsloo

Plek en Datum:

Pretoria: 20 – 22 April 2010
 SEQ CHAPTER \h \r 1BYBEL EN SY BOODSKAP
Doel van die werkswinkel en kursus: 

Die kursus, Bybel en sy Boodskap bestaan uit agt modules van 14 lesings elk en is bedoel vir gebruik in gemeentes se Bybelskole. Die kursus bestaan uit 1 module oor die hantering en verstaan van die Bybel, drie Nuwe testament en vier Ou Testament modules. Die invalshoek is die tydsgleuwe waarin Bybelboeke ontstaan het en hoe om Bybelmateriaal vanuit hierdie hoek te lees en die boodskap te verstaan. Die doel van die werkswinkel is om leraars en ander leiers op te lei om die materiaal in gemeentes te kan aanbied.

Kursusleiers Module 1:

Dr Gys Loubser  en Dr Gustav Claassen

Plek en Datum:

Pretoria: 20 – 22 April 2010
Wie leef, leer. Wie leer, leef.
Jy is welkom as student by die Sentrum. Kontak ons gerus.  Web: www.ccm.up.ac.za
Ek hoop om jou in een van ons geleenthede vir voortgesette bedieningsontwiikkeling te sien.
Malan Nel

Direkteur: Sentrum vir Kontekstuele Bediening

Ferdi Clasen: Programkoördineerder: Excelsus

Terug na Inhoud


VBO- KURSUS:  GROEI OOR GRENSE DEUR ‘N LUISTERKULTUUR TE ONTWIKKEL
INLIGTINGSVORM

VBO- KURSUS:  GROEI OOR GRENSE DEUR ‘N LUISTERKULTUUR TE ONTWIKKEL

DATUM: 23- 25 MAART 2010

SESSIES: 
Di 23 Mrt 
11:00 – 13:00 Inleiding

                                  

13:00 
Middagete




   
14:30 – 17:30 Sessie 1





18:00 
Aandete





19:00 – 21:00 Sessie 2



Wo 24 Mrt
07:30 
Ontbyt





09:00 – 13:00 Sessie 3





13:00 
Middagete





14:30 – 17:30 Sessie 4





18:00 
Aandete





19:00 – 21:00 Sessie 5



Do 25 Mrt
07:30 
Ontbyt





09:00 – 13:00 Sessie 6





13:00 
Middagete





14:00 – 15:00 Samevatting

WAT U MOET SAAMBRING ASB: 

· “Vrou by die Put” deelnemers- en begeleiersgids. Bestel dit vroegtydig by Bybel Media.  Eerste oplaag is reeds uitverkoop.  Tweede oplaag behoort beskikbaar te wees vanaf 15 Feb.

WAT BESKIKBAAR IS:

· Eetgerei en ‘n snoepie

WAT DR FREDERICK MARAIS SAAMBRING:  Luisterkultuur – Kursushandleiding vir elke kursusganger.

WAT ONS VAN U VRA:  Om die kursus in sy geheel by te woon ter wille van die sinvolle toepassing daarvan binne die gemeentes.

VBO- PUNTE VIR LERAARS:  Met hierdie kursus kan 20 VBO- punte verdien word asook ’n verdere 10 VBO- punte indien u ’n kort verslaggie (halwe bladsy) skryf oor hoe die materiaal in u gemeente geïmplimenteer is.  Hierdie inligting is voorlopig en sal later bevestig kan word.

NAVRAE:  Vir verdere navrae, skakel my gerus by 082 806 6115 of e- pos ejmbergh@lantic.net
SLUITINGSDATUM:  So gou as moontlik, nie later as 1 Maart 2010.
Terug na Inhoud

Pastorale beradingskursus aangebied deur Prof Wentzel Coetzer

Hoogtepunte uit lesings tydens die Internasionale konferensie van die American Association of Christian Counselors gedurende Sept 09 in Nashville, VSA

Potchefstroom: 17 April 2010
In hierdie kursus word daar opsommenderwys gefokus op belangrike aspekte vir die pastoraat vanuit ‘n aantal lesings wat gelewer is tydens die bovermelde konferensie – dit sluit in die volgende: 

· Dr Karl Benzio (psigiater): Addictions: sin or disease? Holistic model to understand and cure addictions.

· Dr Scott Floyd: Trauma and spirituality: how trauma impacts spiritual functioning and spiritual interventions for trauma survivors.

· Tina Brookes: Trauma response program for helping hurting children.

· Dr Josh Straub: Attachment based theory.

· Dr Paul Meier (Christen psigiater): Correctable genetic factors in your clients that can effect their recovery.

· Dr Linda Schupp (Christen sielkundige): Psycho-educational tools for trauma, PTSD, and grief.

· Combat trauma (verskillende sprekers): Healing the deep wounds of combat trauma/PTSD.

___________________________________________________________________
Plek: Gastehuis aan linkerkant van hoofgebou van ALS-groep –

ongeveer 2 km uit Potch op JHB pad (N12) aan linkerkant

GPS koördinate: Suid: 26.69543 Oos: 27.13456
Koste: R170 (sluit in sleutelnotas en verversings)

Tyd:  08.00 – 13.00

Navrae en bespreking:  0836600409 of 018-2947457 of

wentzelcoetzer@telkomsa.net (tuis)
wentzel.coetzer@nwu.ac.za (universiteit)

Handleiding: te koop (opsioneel): R150 (plus R20 vir posgeld)
Terug na Inhoud


Skoliekamp vir Gr 11/12
Die Ring van Sesmylspruit bied weer van 5-11 April 'n Skoliekamp (Gr. 11/12) (by die Badseloop jeugkampterrein) vir die Noordelike Sinode aan.  Die doel van skoliekamp is om die leerder in sy lewensverbande binne sy eiesoortige behoeftes toe te rus met die nodige kennis, vaardighede en motivering sodat hy die naskoolse lewe volgens die eise van die Skrif met verantwoordelikheid kan binnegaan. 

'n Spesiale program het oor die jare ontwikkel om aan te pas by die behoeftes van die skolie wat op die drumpel van die volwasse lewe staan. Die program wat aangebied word is gebalanseerd en wetenskaplik verantwoord - gerig op liggaam, gees en siel!
Temas wat tydens hierdie kamp aangespreek word is:

· My verhouding met myself 

· My verhouding met 'n gebroke wêreld 

· My verhouding met ander mense 

· My verhouding met God 

Tans stuur meeste van die deelnemende gemeentes hulle belydenisklasse na hierdie kamp, veral omdat die Matriekjaar vir leerders baie besig en soms oorvol kan wees.  Die kamp is dus oop vir Graad 11 en 12 leerders en baie van ons vorige kampers getuig van die sukses daarvan deur terug te kom na die kamp as personeel.
Ons wil jou dus vriendelik versoek om die kamp aan die jongmense in jou gemeente bekend te stel.  Verdere inligting kan bekom word deur na www.skoliekamp.weebly.com te gaan kyk of die kampleier Toit du Toit te skakel by 0829572217.  
Terug na Inhoud


KURSUS KREATIEWE VEROUDERING
Doel van die kursus
●
Om die nodige kennis en vaardighede aan kursusgangers te voorsien om die ouer persoon as lid van die gemeenskap beter te verstaan.

●
Om die bydrae en funksionering wat die multi-dissiplinêre span lewer, toe te lig.

●
Om die kerk en die gemeenskap van ouer persone, hulle familie en ander vrywilligers saam te snoer in ‘n span waar besin kan word oor eietydse bedieningsmodelle.

Wie mag bywoon?
Die teikengroep is predikante en almal wat met senior burgers werk:

gesond​heidsdienstepersoneel, bestuurders van aftree-oorde, vrywilligers,

koördineerders van seniorbediening (wat gewone lidmate kan wees – sonder 

‘n teologiese agtergrond of onderbou).

Struktuur en lengte van die kursus: Die kursus strek oor drie dae

Datum:


Plek:


Prys:
20-22 April 2010

Pretoria

R600

Sperdatum vir registrasie: Een maand voor die kursus begin.

Minimum aantal deelnemers: 10

KURSUSINHOUD:
●
Die begrip “Kreatiewe veroudering”.

●
Belang van ‘n spanbenadering.

●
Voorbeelde en modelle van “Kreatiewe Veroudering”.


Werksopdrag: Onderwerp sal tydens die kursus gefinaliseer word.

KURSUSLEIERS: Dr E Malan en Dr Karel Prinsloo. Ander bekende dosente.

Navrae:
Lenie Reinstorf

(012) 348 8706

Dr Elsona Malan
082 355 5142

 SEQ CHAPTER \h \r 1Vakature in die Departement Praktiese Teologie

Hiermee word bekend gemaak dat ‘n vakature in die Departement Praktiese Teologie van die Universiteit van Pretoria ontstaan het - veral ten opsigte van Homiletiek, Liturgiek en Gemeentebou.  Die pos moet ingevolge ’n ooreenkoms tussen die Universiteit van Pretoria en die Nederduitse Gereformeerde Kerk, gevul word. Gelegitimeerdes van die NG Kerk wat in die Praktiese Teologie gespesialiseer het, word ingevolge die voorgeskrewe prosedure genooi om vir aanstelling in die vakature aansoek te doen. Aansoeke moet van ’n professionele portefeulje vergesel word volgens UP se voorgeskrewe formaat.

’n Inligtingstuk wat noodsaaklik is met die opstel van so ’n portefeulje en wat verder die verwagtinge van beide die Nederduitse Gereformeerde Kerk en die Universiteit van Pretoria van kandidate vir die pos uiteensit, kan van die Predikant vir Teologiese Opleiding, Dr PR du Toit (Ned Geref Kerk) Posbus 12100, HATFIELD 0028 of by Kamer 2/24, Teologie Gebou, Universiteit van Pretoria, tel (012) 420-2892, faks (012) 420-5276, e-pos-adres: ngkerk@up.ac.za  verkry word.

’n Tweede inligtingstuk wat die salarisbesonderhede met betrekking tot die betrokke pos bevat, kan van dieselfde adres verkry word.

Aansoeke word gerig aan die Departement Menslike Hulpbronne via die Predikant vir Teologiese Opleiding en word tot Vrydag 9 April 2010 ingewag.

Indien die aanstellingsprosedure verloop soos beplan, sal die vakature verkieslik vanaf 

1 Julie 2010 gevul word. 

Die vlak van aanstelling word gebaseer op die kandidaat se professionele portefeulje
Terug na Inhoud


Nuus van Christelike Lektuurfonds

CLF se gratis lektuur is steeds so gewild dat hulle nie kan voorbly om in die navraag te voorsien nie. 

· As deel van ‘n reeks oor toerusting vir gemeentes, het daar onlangs ‘n pamflet oor dankoffers verskyn. Die pamflet word tans vertaal, maar is reeds beskikbaar in Afrikaans en Engels. Bestel gerus kopieë vir u gemeente by info@clf.co.za In die reeks is daar ook pamflette beskikbaar oor Begrafnis, Paasfees en binnekort oor Nagmaal.

· Vir Sondagskoolleiers bied CLF nou ‘n oulike pakkie boekmerke wat gebruik kan word in die klas. Dit kom na vele navrae van leiers na iets om aan kinders te gee as motivering, getroue klasbywoning of as klein geskenkie na afloop van die jaar. Kry meer inligting deur ‘n e-pos te stuur na info@clf.co.za
· Prof Piet Meiring se gewilde Bybelstudieboek Die wind en die vuur is weer by CLF beskikbaar. Vir meer inligting stuur ‘n e-pos na info@clf.co.za
· ‘n Dagstukkieboek in Tswana, Gopola Mmopi wa Gago is ook nou beskikbaar. Dit is geskryf deur Johan Zerwick en bevat 30 dagstukkies. Dit is beskikbaar teen R39,95.

Vir meer inligting besoek gerus www.clf.co.za of skakel 021 873 6964.
Pinksterreeks lyk vanjaar anders

Dit is nou reeds ‘n hele aantal jare wat Christelike Lektuurfonds elke jaar behulpsaam is met die daarstel van reekse preke vir Pinkster en Week van Gebed. Daar is in die laaste tyd baie gewonder oor die sinvolheid daarvan om die preke net elektronies beskikbaar te stel. Bereik dit dan die mense of gemeentes wat ons graag daarmee wil bereik? Hoeveel gemeentes gebruik inderdaad die reekse? Is die manier waarop ons dit probeer doen koste-effektief? Daarom het Christelike Lektuurfonds, in oorleg met die Verenigde Diensgroep Diensgetuienis (die struktuur waarin al die diens en getuieniswerksaamhede van die NG Kerk, Die VGKSA, die NGKA en die RCA verenig is)  besluit om vanjaar met ‘n nuwe poging vorendag te kom om veral ons kleiner gemeentes te help. Ons wil graag voortaan elke jaar ‘n nuwe preekbundel publiseer. Hierdie bundel wil ons elke jaar in Afrikaans en ten minste een ander taal publiseer. Die preke moet ook meer gefokus wees op ‘n bepaalde konteks. Hierdie preke is egter nie net bedoel vir Pinkster of Week van Gebed nie, maar sou ook veel wyer aangewend kon word, oor ‘n langer termyn. En, ons wil dit natuurlik ook graag so bekostigbaar moontlik maak! 

Vanjaar se bundel is geskryf deur dr Pieter van Niekerk. “’n Nuwe Tyd vir gewone mense – gesprekke uit Lukas en Handelinge” is ‘n bundel met 15 kort preke/oordenkings uit die boeke van Lukas. Dit fokus op Jesus se verhouding met gewone mense, arm en hopelose mense, mense aan wie Hy hoop gee en as sy vriende uitkies. Ons meen dat hy met hierdie vars, nuwe aanpak in die kol is – hy staan immers in die bedieningskonteks wat ons graag wil bereik. Die bundel is bedoel vir leraars, maar veral ook vir ouderlinge en ander werkers wat biduur of ander dienste moet waarneem. Die bundel verskyn vanjaar in Afrikaans en Suid-Sotho. Die preekbundel kan by ons bestel word teen R25 per eksemplaar.

BYBEL-MEDIA NUUSBRIEF 6/2010
Kruisgewys – Jong leraars praat …

Die Maart-uitgawe van Kruisgewys word hierdie week aan die leraars van die NG Kerk, Herv. Kerk en Kaaplandse VG Kerk gepos. 

Kruisgewys fokus dié keer op die stem van die jonger leraars – dit gee hulle die geleentheid om hulle stem te laat hoor. Dit is belangrik om te hoor wat sê die jonger stemme, skryf Chris van Wyk in die redaksionele kolom.

Besoek die volgende webwerf om 'n artikel of die hele Kruisgewys elektronies af te laai: www.bybelmedia.co.za 

Lees in die April-uitgawe van LIG:

Juanita: “Dankie, Ma!”

Wanneer Juanita du Plessis “Vlieg hoog” sing, deel sy ’n kleintyd-les wat sy by Ma Francie geleer het met die wye wêreld: Op die wind van die Here se genade, rondom my; Hou ek my oë op die wenpaal, voor my; Hoog bo die son; Na die Lig; Ek vlieg hoog.

Wanneer is genoeg genoeg?
Met soveel huwelike wat nie die mas opkom nie en gemiddeld 30 000 kinders wat elke jaar in Suid-Afrika aan die trauma van egskeiding blootgestel word, is daar baie vrae wat gelowiges oor hierdie instelling vra. Vrae soos: Wanneer is genoeg genoeg?

Hubbly Bubbly – borrels met ’n angel
’n Waterpyppartytjie is deesdae ’n gewilde manier van partytjie hou onder tieners en studente. Maar terwyl hulle (én hulle ouers) dink dit is onskadelik, kan dit in werklikheid dodelik wees.

Lees ook:

·  ‘Vince’ van 7de Laan: “Mense moet God in my kan raaksien”

· Belia Lourens – “Tsotsi” met ’n lied in haar hart
· Platsak-wenke vir die hele gesin
· Geestelike reise – nodig of oorbodig?
· Soekend ... ná my kind se dood
· Maak jou kind lief vir lees
· My lyf kelder my ... (geluk)
Word deel van ons facebook-groep, “LIG tydskrif”.

Lees in Kerkbode van 19 Maart 2010

Trou is nie perdekoop

Rompslomp in die staatsdiens kan meebring dat gelowiges in die toekoms twee keer sal moet trou – eers voor die landdros en dan weer in die kerk.

Baie predikante sit met hulle hande in die hare oor die nuwe prosedures wat hulle moet volg om huwelike geregistreer te kry. 

Lees ook:

· Opgestane Jesus was met die asem van God anders 

· Sharpeville en Cottesloe huil weer na 50 jaar

· “Sport soos kakiebos”

· Boeke oor Broeders en gays ding mee om gesogte prys

· SA sê nee vir TV-pornografie

Inligting, Navrae en Diensverskaffing: Skakel 0860 26 33 42

· Of stuur jou bestelling per e-pos na: bestel@bmedia.co.za
· Of koop direk met jou kredietkaart op die webtuiste: www.bybelmedia.co.za
Groete vanuit Wellington
Hans Steyn

Hoof: Bemarking en Fondswerwing

E-pos: hans@bmedia.co.za  

Tel: 021 864 8223

